6. maila  

detit,




      Aurten  ere, maiatzaren  27an,  6. mailakoek,  Jon  Arretxe,  idazle   eta  bidaiariarekin,  lan-saio  bat  izan  dugu  ikastolan  “HARRESI  HANDIRANTZ”  liburua  landu  ondoren.  Liburua  lantzea   oso  onuragarria  izan  da,  eta gehienok gustura  aritu  gara  lanean; gainera, idazlearekin  izandako  saioa ere  bizia eta aberatsa izan da;

egileak,  bidaiaria  izanik, liburuan azaltzen diren  tokiak benetan  ezagutzen  baititu.  

      Liburu   honetan  kontatzen  da Ramak, gure adineko mutikoak, “altxor” baten  bila, egiten  duen  bidaia  luzea  Sri Lankatik  Txinako  Harresi  Handira, India  eta  Pakistanetik  pasatuta.  Gertakizun bitxi  ugari  azaltzen  ditu, baita lekuan  lekuko  bizimodua  eta  ohiturak  zehaztu  ere; eta guk, gure aldetik, informazio  hori  gehitu  egin dugu  Interneti esker.  Beraz,  aipatutako  tokietako  kultura  eta geografiaz  ere  pixkat  jabetu  gara.  Bestalde, liburu  honek, lurrralde  hoietako  ipuin  esanguratsuak  ezagutzeko  aukera  ere  eskaintzen  du.

    Eta...  protagonistak  aurkitzen  duen “altxorra”  ez  da  nolanahikoa: jakinduria  bitarteko  dela, bizibidea  lortzen  du,  eta  hauen  ondorioz… ZORIONA.  

    Esandakoagatik,  argi  dago liburua  gure  adinerako  oso  egokia  dela;  horregatik  irakurtzea  gomendatzen  dugu.

